
Төп фикерем:

Совет заманында югары дини əдəбият юкка чыкмады. 
Киресенчə, билгеле даирəлəрдə төп традицияларны саклап, 
эчтəлеген замана шартларына туры китереп, ул үсеш тапкан. 
Гомүмəн, дини шигърият ул вакытта мөстəкыйль бер əдəби 
тармакка əйлəнə: Язучылар Берлегенең “рəсми əдəбият”тан 
аермалы буларак, дини шигърият гарəп язуыннан баш 
тартмый, дини үзаңны беренче планга куя һəм татар əдəби 
традициялəрен дəвам итə.



Шигъриятнең төрлəре:

- Тəрҗемəлəр (Мөкəрəмə Вəлиева, Барда авылы, 1945)

-Автобиографик, көндəлек шигырьлəр (XX гасыр башында – Газиза 
Сəмитова (Хаҗи Тархан), сугыштан соң –  мөфти Габделбари 
Исаев (Уфа, Ленинград)

-Бəхес (рəддия) шигырьлəре (Гөмəр Дашкин, Əлəзəн авылы)

-Хəбсият шигърияте (Хамза Торушев)

-Суфичылык (Кыяметдин əл-Кадыйри)

















Кызык өчен яздым:

Кайтып җиттең иллəргə // Туган-үскəн җирлəргə
Лəкин шунысы гына авыр – // Якынлаштык гүрлəргə. 
Танышлар да калмаган // Кемгə сəлам бирергə 
Исəнлекне белү өчен // Беркем килми күрергə 
Гомерлəр байтак үткəн // Замандашларым беткəн. 
Шулай булгач, нишлəргə соң // Безгəдə вакыт җиткəн 
Бар да яңа халыклар // Һич танышлар калмаган 
Гомерем, узгансың, сизмəдем. // Вəт бит ничек алдаган! 
Хəерле булсын, дидем // Узганы узган инде 
Син дə юлга чыгарга // Тизрəк сызган инде. 
Тəһарəтең дə алган // Тик күз йөмасың калган 
Нинди оста алдады // Ич бу дөнья бит ялган 

Габделбари Исаев, 29 декабрь 1977нче ел. 
Бу шигырьне бер минутта чыгардым.



Мөхəммəдия көенə
 
Исең киткеч гаҗəп хəллəр // Үтеп китте гомерлəрдə
Ничə төрле фикерлəр кермəде безнең күңеллəргə // Каюлар əйтə: «Мин изге»,
Ə башкалар: «Явыз», - дип // Шулай алар талашалар,
Гомерне уздыралар тик // Фикерлəре үтə ханəн,
Ник аңламыйлар, белмилəр // Юлына һич кермилəр 
Менə шундый тəрəккыйсез // Таралашкан дəверлəрдə,
Каюлары һəлак булып, // Кереп китте каберлəргə.
Болар бар да галимнəрдер - // Рəсүл, Хода варислəре,
Талашу да, таралышу - // Карап торсаң, бар эшлəре.
Гомерлəр үтəдер бушка, // Фикерлəр килмидер башка,
Əсəр итми хəдис, Коръəн, // Чын əйлəнгəч караташка.
Телəсə нəрсə эшлибез. // Ходаның əмере безгə ни?
Кая хаклык, кая инсан? // Бар бездə ике яклы.
Күз алдында җылап, алдап, // Ышандыру халыкларны.
Менə шулай əзерлибез // Җəһəннəмгə азыкларны.
Мөселманның йөзен җырту, // Гаеплəшеп сөйлəү, хурлау,
Үзен үзе «шəех, суфый» // Дигəн исем белəн зурлау.
Бу гадəтлəр барысы да // Имамнарда, галимнəрдə.
Тыш якты, эче ялган // Булып йөргəн залимнəрдə.
Белə микəн бу галимнəр // Кыямəтне килəчəген?
Хода хозурында, мəхшəрдə // Ничек җавап бирəчəкне?
Үлеп китсə бу дөньядан // Галим булган икейөзле,
Кыямəттə кубарылыр // Ишак сыйфат кара йөзле.

Гафил булма, əй галимнəр, // Əҗəл килеп тотачак бер,
Исə алмаган фани дөнья // Күкрəк кереп ютачак бер.
Килеп җитəр Хода əмере, // Менə шунда ачылыр йөз.
Нурын арттырыр иманлы, // Кара булыр мөнафыйкъ йөз.
Лəкин дөнья ирек бирмəс // Галим булган залимнəргə.
Хакыйкатен ачу өчен, // Җибəрде ир бу иллəргə.
Җиһанга тугды чын тугры // Өйрəтүче Хода хөкемен.
Мөселманнар өчен якты, // Сəгадəтле, гали бер көн.
Чапан, чалма киеп тештəр, // Эченнəн алдаган мулла
Җəһəннəмгə туры китте, // Гомергə калачак шунда.
Мөселманнар, кардəшлəр, // Тугры китик без ихсанга,
Дога итик дөрес варис // Булып килгəн бу инсанга.











Хəбсият шигърияте




